Déclaration du prince d’Orange en réponse ¢ la demande de
quelques gentilshommes de Flandre.
I1 consent & envoyer au Sas de Gand douze compagnies qui s'achemineront vers
Gand aussitdt que la ville et le chiteau de L'Ecluse seront entre les mains des °

troupes qu'ily envoie. Il fera sévérement respecter le culte catholique, mais on
ne pourra défendre & ses soldats de chanter les psaumes.

Middelbourg , 23 septembre 15376.

Son Excellence, pour satisfaire aux lettres de monsicur Ie
conte du Reulx et instructions signées de luy et aultres sei-
gneurs et gentilzhommes et envoides par monsicur d’Aussy,
cst contente de faire embarquer demain six compaignics qui
auront commandement de deseendre au Sas et partir dudiet’
licu pour s’acheminer vers la ville de Gand, dés Pinstant

quilz seront duement advertis que la ville et chasteau de L'Es-
cluse sera entre les mains des compaignies que Son Excellence
aura envoycdes; esperant Son Excellence que lesdicts seigneurs
et gentilzhommes feront tenir prestes les pionniers qu’il con-
vient pour le Sas. +

Envoiera en oultre douze picches de gotelinex et de bronze,
cependant que Son Excellence puisse envoier xxij autres com-
paignies, ce qu’il fera en la plus grande diligence.que faire se
pourra.

Son Excellence promect ne se vouloir emparer d'aulcune
place du gouvernement de monsicur Ie conte du Reulx, ny aul-
tres, ct se fieroit entierement des lettres et promesses desdiets
seigneurs, les cognoissans pour gens de bien et de valeur, ains

. cc qu’il désire d’estre asseuré de la ville et chastcau de L’Es-
cluse est seulement pour le contentement du peuple et pour
Passeurance des gens de guerre. ’

Fera défense aux chicfz des bandes de permectre, & peine de
la vie, & leurs soldalz de démolir aucune église ou monastére,
abbatre immages, ny toucher aux vics et biens des personnes
ceclesiasticques; ne pourront toulesfois estre empeschez de
chanter les psaulmes sy bon leur samble faire leurs pricres en
leurs logis et corps de garde, selon coustume.

Son Excellence entend aussy que lesdiets seigneurs promet-
tront de donner congé librement auxdictes compaignies toutes
les fois quc Son Excellence les mandera et qu’il en aura & faire
pour s’en servir. .

Davantaige les seigneurs pourveoiront que pouldres ct amu-
nitions de guerre scront furnics aux geas de guerre, dés qu'ilz
scront descendus en terre suyvant Ies dernieres apportées par
le seigneur d’Aussy.

Faict & Middelburch le xxiijc de septembre 1576.

Baillé par copie par moy, secrétaire de
Son Excellence,
De BaupimonT.

(Copic de I'époque.)

